
Caingean arna tabhairt an 28 Bealtaine 2024 – Ríocht na Spáinne v an Pharlaimint

(Cás C-377/24)

(C/2024/4314)

Teanga an cháis: an Spáinnis

Páirtithe

Iarratasóir: Ríocht na Spáinne (ionadaithe: A. Gavela Llopis agus L. Aguilera Ruiz, Gníomhairí)

Cosantóir: Parlaimint na hEorpa

An t-ordú atá á lorg

Iarrann an t-iarratasóir ar an gCúirt:

— Cinneadh C (2024) 1640 an 4 Márta 2024 ó Pharlaimint na hEorpa lena bhfógraítear comórtas oscailte chun liosta a 
tharraingt suas de 30 iarrthóir de náisiúntacht na hOstaire chun riarthóir a earcú do Rúnaíocht Pharlaimint na 
hEorpa, a chur ar neamhní;

— liosta na n-iarrthóirí oiriúnacha a chur ar neamhní a d’fhéadfaí, mar thoradh ar an gcomórtas atá faoi chonspóid, a 
tharraingt suas faoi Roinn B ‘Nós Imeachta’, Foroinn 3, ‘liosta d'iarrthóirí oiriúnacha’;

— a dhearbhú, go teagmhasach, go bhfuil cinneadh ó Bhiúró Pharlaimint na hEorpa an 21 Samhain 2022 neamhbhailí de 
bhun Airteagal 277 CFAE;

— a ordú do Pharlaimint na hEorpa na costais a íoc.

Saincheisteanna dlí agus príomhargóintí

1. Sárú ar Airteagal 9 CAE, Airteagal 18 CFAE agus Airteagal 1d de na Rialacháin Foirne. Cumhdaítear leis na forálacha 
sin mar phrionsabal ginearálta de dhlí an Aontais prionsabal na córa comhionainne agus prionsabal an neamh- 
idirdhealaithe maidir le rochtain ar fhostaíocht phoiblí san Aontas Eorpach. Sáraítear leis an ngníomh atá faoi 
chonspóid an prionsabal sin trí idirdhealú ar fhorais náisiúntachta a thabhairt isteach nach bhfuil údar leordhóthanach 
leis agus nach bhfuil comhréireach.

2. Sárú ar Airteagal 27(1) de na Rialacháin Foirne, trí na poist atá le líonadh a fhorchoimeád do náisiúnaigh de chuid 
Ballstát amháin. Níl údar cuí leordhóthanach ag an ngníomh atá faoi chonspóid. Ní thugtar le cinneadh Bhiúró 
Pharlaimint na hEorpa cúiseanna iomchuí den sórt sin ná ní luaitear staidéar, anailísí nó sonraí rud a d'fhágfadh go 
bhféadfaí measúnú a dhéanamh ar údar, oiriúnacht nó comhréireacht an bhirt.

3. Sárú ar phrionsabal an tuillteanais maidir le rochtain ar fhostaíocht phoiblí, a leagtar amach in Airteagal 27 de na 
Rialacháin Foirne. An chothromaíocht idir an oibleagáid bearta éifeachtacha a ghlacadh chun aghaidh a thabhairt ar 
mhíchothromaíocht gheografach agus prionsabal an tuillteanais a urramú mar chritéar chun foireann a earcú chun 
oibriú don Aontas Eorpach.

4. Cur i gcoinne teagmhasach, de bhun Airteagal 277 CFAE, chinneadh Bhiúró Pharlaimint na hEorpa an 21 Samhain 
2022, ar na forais dlí céanna leis na forais a leagtar amach thuas.

Iris Oifigiúil 
an Aontais Eorpaigh 

GA 
Sraith C 

